
Na osnovu člana 56. stav 2. Zakona o organizaciji organa uprave u Federaciji Bosne i 

Hercegovine ("Službene novine Federacije BiH", broj: 35/05), člana 39. I 48. stav 1. tačka b) 

Zakona o šumama („Službene novine Zeničko-dobojskog kantona“, broj: 8/13) ministar 

Ministarstva za poljoprivredu, šumarstvo i vodoprivredu Zeničko-dobojskog kantona, donosi:  

P R A V I L N I K 

O KATASTRU ŠUMA 

Član 1.  

Ovim pravilnikom se propisuje klasifikacija vlasništva i način uspostavljanja i voženja katastra 

šuma.  

Član 2.  

Katastar šuma uspostavlja se i vodi za šume u državnom vlasništvu (u daljem tekstu: državne 

šume) i za šume u vlasništvu pravnih i fizičkih lica (u daljem tekstu: privatne šume).  

Katastar šuma za područje Zeničko-dobojskog kantona (u daljem tekstu: Kanton) uspostavlja i 

vodi Kantonalna uprava za šumarstvo (u daljem tekstu: Kantonalna uprava). 

Član 3.  

Katastar šuma uspostavlja se i vodi na osnovu podataka koje pribavlja i dostavlja kantonalno 

šumsko - privredno društvo (jedno ili više njih, u daljem tekstu: korisnik državnih šuma) koje 

gospodari državnim šumama i Kantonalna uprava za privatne šume 

Podaci za katastar šuma pribavljaju se na osnovu podataka iz šumskogospodarskih osnova i 

podataka direktno prikupljenih na terenu. Korisnik državnih šuma dostavlja podatke za katastar 

šuma Kantonalnoj upravi. Kantonalna uprava dostavlja podatke za katastar šuma Federalnoj 

upravi za šumarstvo. 

       Član 4. 

Katastar šuma sadrži podatke o površinama šumskog zemljišta, drvnim masama, 

saobraćajnicama unutar šumskog zemljišta, građevinskim objektima i objektima za zaštitu 

šuma i obimu i vrijednosti radova na uzgoju šuma. Katastar šuma može sadržavati i druge 

podatke utvrđene Zakonom o šumama, kao i drugim zakonima. Promjene u podacima iz stava 

1. ovog člana, koje nastanu u toku godine dostavljaju se Federalnoj upravi za šumarstvo, sa 

stanjem 31. decembra tekuće godine. 

Član 5. 

Katastar šuma uspostavlja se i održava na obrascima katastra šuma (KŠ): KŠ-1, KŠ-2, KŠ-2a, 

KŠ-3, KŠ-3a, KŠ-4, KŠ-4a, KŠ-5, KŠ-5a, KŠ-6, KŠ-7, KŠ-8 i KŠ-9 koji se nalaze u prilogu 

ovog pravilnika i čine njegov sastavni dio. 

Član 6.  

Katastar šuma za državne šume uspostavlja se i vodi na svim obrascima iz člana 5. ovog 

pravilnika, a za privatne šume na obrascima KŠ-1, KŠ-2, KŠ-3, KŠ-4 i KŠ-5.  

Član 7.  



Katastar šuma se uspostavlja i održava automatskom obradom, tako da su obrasci propisani 

ovim pravilnikom prilagođeni kompjuterskoj obradi podataka. 

Član 8.  

Korisnik državnih šuma i Kantonalna uprava, dužni su uskladiti dostavu podataka sa odredbama 

ovog pravilnika do 31. marta 2014. godine.  

Član 9.  

Ovaj pravilnik stupa na snagu narednog dana od dana objavljivanja u „Službenim novinama 

Zeničko-dobojskog kantona“.  

 

Broj: 05-26-23937/13  

Datum: 13.11.2013. godine, Zenica (Bojan Bošnjak, s.r. – ministar)  

MINISTARSTVO POLJOPRIVREDE, VODOPRIVREDE I ŠUMARSTVA ZENIČKO 

– DOBOJSKOG KANTONA 

(Službene novine Zeničko – dobojskog kantona br. 476) 

 

 

 

 

 

 

 

 

 

 

 

 

 

 

 

 

 



 
 



 

 

 



 

 

 

 

 



 

 

 



 

 

 



 

 

 



 

 

 



 

 

 



 

 

 



 

 

 



 

 

 



 

 

 

 

 



 

 

 

 


